
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৮৭)



রেতে আত্মা সমর্পণ কর, তাহা হইলে তুমি এমত ধনের অধিকারিণী হইবে, যে তাহা তস্করেরা অপহরণ ও কীটাদিতে বিনাশ করিতে পারিবে না। হে প্রিয় ভগিনি! দরিদ্রের ধনাকাঙ্ক্ষার ন্যায় ঈশ্বরের প্রিয় কার্য্য করিতে তৎপরা হও এবং তরুণ বয়স বলিয়া উপেক্ষা করিও না, কারণ পরমেশ্বর ইচ্ছা করিলেই কি যুবা কি বৃদ্ধ সকলকেই কালের করাল গ্রাসে পাতিত করিতে পারেন। সর্ব্বনিয়ন্তার প্রতি আত্মা সমর্পণ পূর্ব্বক সানন্দ চিত্তে থাক, পাপ করিলে অনুতাপ কর, এবং দৃঢ় বিশ্বাসি হও, কিন্তু দুঃসাহসী হইওনা, পরকালে স্বর্গলাভ হইবে। পরিশেষে ঈশ্বর সন্নিধানে এই প্রার্থনা করি, যে তুমি সত্যপথাবলম্বিনী হইয়া অন্তে অনন্ত জীবনের পাত্রী হও।

 ১৫৫৪ খৃষ্টাব্দের ১২ ই ফেব্রুয়ারিতে তাঁহাদিগের প্রাণ দণ্ডের দিনস্থির হইল। লেডি জেনের স্বামী তাঁহার সহিত সাক্ষাৎ করিবার অভিলাষ জানাইলে, তিনি অস্বীকৃত হইয়া উত্তর করিলেন, যে এসময়ে সাক্ষাৎ করিলে যন্ত্রণা বৃদ্ধি এবং পরলোকে গমন করিবার জন্য আমাদিগের আত্মা যেরূপ প্রস্তুত আছে, তাহার বৈলক্ষণ্য ঘটিবে অতএব আপনি সাহস ও দৃঢ়তা অবলম্বন করুন। যদ্যপি আপনি স্থির ও দৃঢ় চিত্ত না হন, তাহা হইলে আমার সন্দর্শন ও মধুর বচন আপনাকে সান্ত্বনা দিতে পারিবে না। স্বর্গেতে আমি আপনার সহিত সাক্ষাৎ করিয়া এই তাপিত জীবন শীতল করিব ও তথায় নিষ্ক-

